
BUSTADSUTVIKLINGA: 

I dei optimistiske åra for industrireising på byrjinga av 1900-talet var det vanleg 

at utbyggerane tok seg av totalplanlegginga av dei nye industrisamfunna ute i 

distrikta. Svelgen skulle ikkje vere ringare! 

 

A/S Bremanger Boligselskap blei skipa i 1918. Føremålet var kjøp og drift av 

eigedom til husvære for arbeidarar og funksjonærar. 

 

Arkitekt Leif Rustad vart tilsett i 1918 under anleggsperioden og laga dei første 

reguleringsplanane for Svelgen. Han teikna dei bustadhusa som blei bygde på 

Villabakken, to firemannsbustader, to på Øyra og to i Breivika og det staselige 

Kraftstasjonsbygget på Verket. Han budde sjølv på Villabakken, Rustadbakken, 

der han også hadde kontor.  

 

Som byggmeister for alle dei nye husa var Anders Gjertsen frå Hyllestad. Han 

prefabrikerte husa heime i Hyllestad og frakta dei til Svelgen, der dei blei satt 

opp på nytt. 

 

Som i andre industristader ser vi at leiarar og ingeniørar på Verket fekk dei 

flottaste husa med dei finaste utsiktstomtene på «Villabakken». 

Arbeiderbustadane blei bygd på «Brakkehaugen» og nede på Øyra. Dette var 

husvære for fleire familiar eller enkelthyblar for pendlarar og anleggsarbeidarar. 

 
På illustrasjonane under kan vi sjå bustadutviklinga i Svelgen og på Sande frå 1915 til 1960. 

I sentrum er fyllinga mot sjøen utvida enda meir i dag. 

